
II - ARABAKO LURRALDE 
HISTORIKOAREN TOKI ADMINISTRAZIOA

ZIGOITIKO UDALA

2017ko maiatzaren 8ko 179 zk.dun Alkatetza-ebazpenaren laburpena. Alkatetza-ebazpen horren 
bidez, diru-laguntzak eskatzeko deialdia egiten da, Zigoitiko udalerrian 2017an kultur, kirol eta 
gizarte-jarduerak egiteko, lehiaketa-prozeduraren bidez

BDNS(Identifikatzailea): 348405

Diru-laguntzei buruzko azaroaren 17ko 38/2003 Legearen 17.3.b eta 20.8.a artikuluetan au-
rreikusitakoarekin bat eginez, deialdiaren laburpena argitaratzen da. Deialdiaren testu osoa 
Diru-laguntzen Datu Base Nazionalean kontsultatu daiteke http://www.pap.minhap.gob.es/
bdnstrans.

Lehenengoa. Onuradunak

Diru-laguntza hauen onuradun izan daitezke:

— Irabazi asmorik gabeko erakundeak, publikoak edo pribatuak (kultur, kirol edo gizarte 
izaerako elkarteak, taldeak, fundazioak), legez eratuak eta Zigoitiko Elkarteen Udal Erregistroan 
izena emanda daudenak.

— Era berean, diru-laguntza hauen onuradunak izan daitezke Zigoitiko udalerrian beren 
jarduerak antolatzen dituzten irabazi asmorik gabeko erakundeak, beren helbide soziala uda-
lerrian ez badute ere. Erakunde hauek EAEko Elkarteen Erregistro Orokorrean edo EAEko Kirol 
Erakundeen Erregistroan izena emanda izan beharko dute.

— Zigoitiko udalerriko Kontzejuak.

Bigarrena. Helburua

Diru-laguntzaren helburua da Zigoitiko udalerriaren lur-eremuan egiten diren kultur, kirol 
edo gizarte-izaerako jardueren antolakuntzak sortutako gastuen finantzazioan laguntzea.

Zigoitiko lur eremuan antolatzen diren jarduerak izango dira diruz lagungarri, honako es-
parruetan: kultura, euskara, aisialdia eta kirola. Lehentasuna izango dute honako programek:

— Zigoitiko udalerrian gizarte ongizatea sustatzen dutenek.

— Euskararen erabilera bultzatzen eta sustatzen dutenek.

— Herritarren parte hartzea bultzatzen dutenek.

— Udalerriaren sustapena egiten dutenek.

— Kultura eta kirola oro har, eta, bereziki, bertako kultura eta kirola, sustatzen dutenek.

— Emakume eta gizonen arteko berdintasuna bermatzen duten programak sustatzen dituz-
tenek edo bazterkeria arriskuan dauden taldeen integrazioa eta parte hartzea sustatzen dutenek.

— Bertako tradizioak berreskuratzea sustatzen dutenek.

— Ingurumenaren gaineko sentsibilizazioa sustatzen dutenek.

Hirugarrena. Oinarri arautzaileak

Diru-laguntza hauen kontzesioa arautzen duten oinarriak hemen daude jasota: 2016ko ekai-
naren 6ko 64. ALHAOn argitaratutako 2016ko apirilaren 20ko ordenantza espezifikoan, kultur, 

kirol eta gizarte-izaerako jardueren antolakuntzarako diru-laguntzen kontzesioa arautzeari 
buruzkoan.

Diru-laguntza hauek emateko prozedura lehiaketa bidezkoa izango da. Aurkeztutako es-
kabideak konparatuko dira, eta lehentasun-orden bat ezarriko da bertan, deialdian ezarritako 
balorazio-irizpideen arabera. Ondoren esleipena egingo zaie aipatutako irizpideen arabera 
balorazio handiena jaso dutenen artean, hurrengo puntuan ezarritako mugarekin.

Laugarrena. Laguntzaren zenbatekoa

Deialdi honek esandakoarekin bat eginez, aurkeztutako eskabideen ondorioz ematen diren 
laguntzen finantzazioa 2017ko aurrekontuko 334.481.001 partidaren kontura egingo da, honako 
kontzeptupean: “jarduera soziokulturaletarako diru-laguntzak”; eta baita 341.481.000 partidaren 
kontura ere, honako kontzeptupean: “kirol jardueretarako diru-laguntzak”.

Deialdi honetako laguntzen gehienezko zenbatekoa 23.500 eurokoa izango da 334.481.001 
aurrekontu-partidan, eta 25.500 eurokoa 341.481.000 aurrekontu-partidan, 2017ko ekitaldiko 
aurrekontu orokorraren arabera.

Udalak diruz lagungarri den programaren kostu osoaren ehuneko 80 lagundu ahal izango 
du gehienez.

Hala ere, Udal honek tramitazio berezia egin ahal izango du udalerriarentzat interes 
berezikotzat jotzen diren programa batzuekin. Hauen kasuan diru-laguntza programaren kos-
tuak sortzen duen defizitaren ehuneko 100era iritsi ahal izango da.

Bosgarrena. Eskaerak aurkezteko epea

Eskaerak, zazpigarren puntuan aipatzen den dokumentazioarekin batera, aurkezteko epea 
2017ko ekainaren 30ean amaituko da.

Izaera puntuala duten jardueretarako eskaerak aurkeztek gehienezko epea, programatutako 
jarduera hasi baino hilabete lehenago amaituko da, eta, beti ere, 2017ko urriaren 31 baino lehen 
aurkeztu beharko da.

Seigarrena. Bestelako datuak

Eskaerarekin batera ondorengo dokumentuak aurkeztu beharko dira.

— Eskaera ofiziala, udalak emandakoa.

— Formulario ofiziala. Programa bakoitzeko formulario bat bete beharko da.

— Egoitza soziala Zigoitiko udalerritik kanpora duten irabazi asmorik gabeko erakundeen 
kasuan bakarrik: estatutuen fotokopia, eta legez eratuta dagoela eta EAEko Elkarteen Erregistro 
Orokorrean edo EAEko Kirol Erakundeen Erregistroan izena emanda dagoela ziurtatzen duen 
dokumentazioa.

Ez dute baldintza hori bete beharko aurreko deialdietan aurkeztu dutenek, estatutuetan 
aldaketaren bat egon ez bada.

Ondategi, 2017ko maiatzaren 26a

Alkatea
MIKEL LAS HERAS MTZ. DE LAPERA

